
        Мәрхүм Бәшәров Рәшит Госман улы 1931 елның 31 июлендә 

Бәзәкә авылында туа. 

        Мәктәп елларында бөтенесен белергә омтылучы, отличнога 

гына укучы буларак Алабуга педагогия училищесына укырга керә. 

Ачлык, сугыш елларының авыр сынауларын зур кыенлыклар белән 

үтеп, педагогия училищесын да уңышлы тәмамлый. Үз туган 

авылына башлангыч класс укытучысы итеп билгеләнә. 

        Кызыл Армия сафларында хезмәт итеп кайткач, Бәзәкә 

мәктәбендә рус теле һәм әдәбиятен укытучы булып эшли башлый. 

Максаты: татар балаларына рус теленең фәнни нигезләрен 

яхшылап өйрәтү, сөйләм телен үстерү, укытуның тормышына зур 

йогынты ясарга тиешлеген белергә тырышу була. Моның өчен 

башлангыч класстан балаларда сүз запасын үстерүдә нинди 

алымнар кулланырга, дидактив материаллардан файдалана 

белергә тиешлеген һәрвакыт күрсәтеп торды. 

        Без, башлангыч класс укытучылары, Бәшәровның ярдәмен 

һәрдаем тоеп эшләдек. Ул үзе белгәнне башкаларга бирү аша укыту 

эшенә күп ярдәм итте. 

        Инде күп еллар үткән булса да, Бәшәров Рәшит Госман улының 

якты истәлеге безнең күңелләрдә һаман тирән ихтирам  белән 

саклана. 

 

(Бәзәкә урта мәтәбе укытучысы Мәхмүтова Наҗия Хаҗи кызы 

истәлекләре) 

 



 



 

 


